
ABSTRAK

Kajian ini bertujuan menganalisis kemahiran proses sains dan kemahiran berfikir dalam
subjek Sains di Sekolah Kebangsaan. Pendekatan kualitatif dengan reka bentuk
Hermeneutik telah digunakan dalam kajian ini. Instrumen kajian ini terdiri daripada soal
selidik, temu bual, pemerhatian sesi pengajaran dan lembaran kerja murid. Responden
ialah 15 orang guru Sains yang mengajar di Sekolah Kebangsaan di Daerah Hulu Langat.
Data dianalisis menggunakan Kaedah Hermeneutik yang berbentuk interpretasi teks.
Dapatan kajian menunjukkan guru Sains menghadapi beberapa masalah seperti kesukaran
untuk memantau tahap pencapaian murid berdasarkan standard prestasi, kekurangan
peralatan sains dan ketiadaan seorang pembantu. Guru juga menghadapi masalah
kesuntukan masa pengajaran dan kesukaran menghubungkaitkan kemahiran berfikir
dalam pengajaran dan pembelajaran kemahiran proses sains. Kajian juga
mendapatipelbagai kaedahdigunakan oleh guru untuk mengatasi masalah ini, iaitu dengan
mengaphkasikan. aktiviti pembelajaran bersama-murid; berkongsi peralatan dan pentaian
secara berkumpulan serta mengaplikasikan pelbagai aktiviti kemahiran berfikir selaras
dengan tahap kefahaman dan pencapaian murid. Kesimpulan kajian ini menunjukkan
untuk mengamalkan sistem pengajaran dan pembelajaran yang lebih bersistematik, guru
Sains haruslah berkebolehan menguasai kemahiran proses sains dan kemahiran berfikir.
Manakala peranan murid haruslah berkebolehan mengintergrasikan kemahiran berfikir
dalam pembelajaran kemahiran proses sains Cadangan kepadapihak kementerian
pendidikandan sekolah seharusnya meninjau kembali permasalahan guru Sains dan
menambahbaik terhadap pengajaran dan pembelajaran kemahiran proses sains dan
kemabhiran berfikir di Sekolah Kebangsaan.



SCIENCE PROCESSING AND THINKING SKILLS IN SCIENCE SUBJECT IN
NATIONAL PRIMARY SCHOOL

ABSTRACT

This study was aimed to analyze the science process skills and thinking skills in science
subjects in national schools. A qualitative approach of hermeneutics design was used in
this study. The instruments consists of questionnaires, interviews, observation of teaching
and students’ worksheets. Respondents are 15 science teachers who teach in national
schools in the Hulu Langat district. Data were analyzed using hermeneutic methods in the
form of text interpretation. The findings revealed that science teacher faced various
problems:. such as difficulties goamonitor .students’:achievementybased on performance
standard;-the lack of science equipments-supplies and-non lab<assistant situation:¥ime
allocated for science subject is short and difficulties to integrate thinking skills in
teaching science processing skills. The study also found a variety of methods used by
teachers to resolve this problem, namely by applying the learning activities with students,
sharing equipments,group assessment and applying variety of thinking skills activities in
accordance with the level of pupils' achievement. The result of the study indicate, in
order to achieve systematic teaching and learning process, science teacher must be able to
master science processing skills and thinking skills. Meanwhile students should be able to
integrate thinking skills in learning science processing skills. Thus, the Ministry of
Education and schools should revisit the issue of science teachers and improve the
teaching and learning of science process skills and thinking skills in school.

BAB 1

PENDAHULUAN

1.1 Pengenalan

Bab ini, membincangkan tentang latar belakang kajian, pernyataan masalah, objektif
kajian, soalan kajian, kepentingan kajian dan diikuti dengan batasan kajian serta

beberapa definisi operasional dan kesimpulan.

1.2 Latar Belakang Kajian

Pendidikan Sains dan Teknologi menjadi tumpuan utama dalam dunia global pada

masa ini. Tumpuan ini bukan sahaja kepada Pendidikan Sains di Sekolah Menengah,

malahan di Sekolah Kebangsaan turut dipertingkatkan sejajar dengan cabaran keenam



dalam Wawasan 2020 yang mempamerkan usaha kerajaan dalam membina negara

berpaksikan kepada Sains dan Teknologi (Yeam, 2007).

Di samping itu, matlamat Falsafah Pendidikan Sains (FPS) juga mensasarkan
penumpuan pendidikan Sains di Malaysia adalah merangkumi perkembangan individu
yang dapat menguasai ilmu Sains dan keterampilan teknologi (Bahagian
Pembangunan Kurikulum [BPK],2013: v). Selaras dengan matlamat FPS hasrat Pelan
Pembangunan Pendidikan Malaysia [PPPM, 2013-2025] (PPPM, 2013) menjadikan
Pendidikan Sains sebagai asas dalam melahirkan warga pendidik Sains yang
berpotensi serta mampu menghubungjalinkan sistem pengajaran Sains dengan
penekanan terhadap kemahiran berfikir, psikomotor dan afektif (PPPM, 2013). Oleh
yang demikian, pembentukan kurikulum Sekolah Kebangsaan terutamanya mata
pelajaran Sains-sentiasa-diperbaharui agar sejajar dengan perkembangan-potensi diri

murid pada masa ini.

Pada tahun 1983, bermulanya pengenalan mata pelajaran Sains melalui
Kurikulum Baharu Sekolah Rendah (KBSR). Manakala pada tahun 1993, Kurikulum
Bersepadu Sekolah Rendah (KBSR) diperkenalkan. Antaranya matlamat sukatan mata
pelajaran Sains ialah menguasai pengetahuan dan kemahiran saintifik dengan
membangunkan kemahiran berfikir. Selain penekanan terhadap P&P ilmu Sains dan
kemabhiran proses sains, turut sama pengajaran kemahiran berfikir menjadi sebahagian
daripada objektif pelaksanaan kurikulum Sains. Fokus utama P&P kemahiran berfikir

yang digolongkan kepada pemikiran kritis dan kreatif merupakan sebahagian dari



matlamat pengenalan mata pelajaran Sains di Sekolah Kebangsaan (Pusat
PerkembaganKurikulum [PPK], 1993:2). Hasilnya ialah pengenalan pengajaran

kemahiran proses sains dan kemabhiran berfikir di Sekolah Kebangsaan (PPK, 1998).

Selain itu, Pengajaran kemahiran proses sains turut dinilai melalui kerja amali
yang juga dikenali sebagai Penilaian Kemahiran Amali (PEKA), yang merupakan
penilaian berasaskan sekolah yang dilaksanakan sebagai sebahagian daripada proses

P&P Sains (Surat Siaran Bil. 3/2015).

Dalam proses Pengajaran dan Pembelajaran (P&P) mata pelajaran Sains
sedang rancak menuju ke arah penambahbaikan, pengenalan program baharu, iaitu
Program P&P Sains dan Matematik dalam Bahasa Inggeris (PPSMI) yang
mewa]tbkan-penggunaan, Bahasa Inggeris sebagai bahasa penghantar-di Sekolah
Kebangsaan (Surat Pekeliling Ikhtisas Bil. 11/2002) kemudian dimansuhkan pada
tahun 2009 (Surat Perkeliling Ikhtisas Bil. 2/2010). Seterusnya, kurikulum mata
pelajaran Sains mengalami perubahan pada tahun 2011 dengan pengenalan kurikulum
baharu yang dikenali sebagai Kurikulum Standard Sekolah Rendah [KSSR] (Surat

Perkeliling Ikhtisas Bil. 11/2010).

Justeru, matlamat utama Kurikulum Sains Sekolah Kebangsaan ialah
menekankan aktiviti pembelajaran terhadap pengetahuan dan penguasaan kemahiran

saintifik. Matlamat ini harus dipraktikkan di peringkat sekolah dengan penekanan



terhadap pemahaman dan pengaplikasian ilmu dan kemahiran proses sains yang kelak

dapat memudahkan murid mempelajari Sains di peringkat Menengah.

1.2.1 Pengajaran Kemahiran Proses Sains

Pengajaran kemabhiran proses sains bukan pengajaran seperti ilmu mata pelajaran lain
yang hanya sekadar menerima teori (Johnston, 2009). Pengajaran kemahiran proses
sains merupakan kemahiran yang diperoleh hasil daripada pengaplikasian kemahiran
berfikir semasa menjalankan uji kaji. Manakala ciri pembelajaran Sains pula ialah
pembelajaran yang mengutamakan amalan terhadap penggunaan kemahiran saintifik

dan sikap saintifik (Ozgelen, 2012).

Kemabhiran proses sains juga boleh didefinisikan sebagai kecekapan dalam
melaksanakan semua aspek yang berkaitan dengan kognitif dan kemahiran
penyiasatan dalam Sains (Goh, Toh dan Chia, 1989). Kemahiran proses sains juga
dikenali sebagai kemahiran prosedural, proses menjalankan eksperimen, membuat
penyiasatan dan keupayaan menggunakan inkuiri yang merupakan sebagai salah satu
langkah yang penting dalam pengajaran untuk mencapai pengetahuan (Harleen,
1999). Pembelajaran kemahiran proses sains adalah bermula dari penguasaan
kemahiran proses sains asas dahulu sebelum penguasaan kemahiran proses sains

bersepadu yang lebih tinggi hirarki dan kompleks (Brotherton dan Preece, 1995).



Kemahiran proses sains dikategorikan kepada kemahiran proses sains asas
dan kemahiran proses sains bersepadu. Kemahiran proses asas merangkumi
kemahiran memerhati, mengelas, mengukur dan menggunakan nombor, membuat
inferens,membuat ramalan, berkomunikasi dan menggunakanhubungan ruang dan
masa. Manakala kemahiran proses sains bersepadu pula ialah kemahiran mentafsirkan
data, mendefinisikan secara operasi, kemahiran mengawal pembolehubah, kemahiran

membina hipotesis dan kemahiran mengeksperimen (BPK, 2015: 2).

Di samping itu, pengajaran kemahiran proses sains juga mempunyai beberapa
versi. Contohnya kemahiran proses sains yang disarankan oleh American Association
for the Advancement of Science (AAAS, 1990) menunjukkan perbezaan ciri kemahiran
proses sains oleh pengkaji. Walaupun aspek utama kajian menekankan kemahiran
proses . sains:-'asas: dan~kemahiran " bersepadu, namun beberapa:-pengkaji ‘telah

mengemukakan kemahiran yang berbeza seperti di Jadual 1.1.



Jadual 1.1

Kemahiran Proses Sains

Kemahiran  Abruscato Chiappette Curiculum Matin (2009)
Proses (2004) Koballa Development
Sains (2006) Centre (2002)
Kemahiran Memerhati Memerhati Memerhati Memerhati
Proses Sains
Asas
Mengelas Mengelas Mengelas Mengelas
Mengukur Meramal Mengukur Mengukur
menggunakan menggunakan menggunakan
nombor Mengukur nombor nombor
Menggunakan
nombor
Membuat Membuat Membuat
Inferens inferens Inferens
Menggunakan
perhubungan
ruang
& masa
Kemahiran Mentafsir Mentafsir Mentafsir, maklumat “ < Mentafsir maklumat
Proses Sains maklumat maklumat
Bersepadu
Mengawal Mengawal Mengawal Mengawal pemboleh
pemboleh ubah pemboleh ubah pemboleh ubah ubah
Membuat Membuat Membuat hipotesis Membuat hipotesis
hipotesis hipotesis
Mendefinisi Mendefinisi Mendefinisi secara Mendefinisi
secara operasi secara operasi operasi secara operasi

Mengeksperimen

Mengeksperimen
Menjana Model

Berkomunikasi

Mengeksperimen
Menjana Model

Membuat
Inferens

Jadual 1.1 menunjukkan pentafsiran yang berbeza mengenai kemahiran proses sains

antara beberapa pengkaji. Namun demikian, kajian ini adalah merujuk kepada

kemahiran proses sains yang disarankan BPK (2010: 4).



Jadual 1.2

Penerangan Kemahiran Proses Sains (BPK, 2010 :4)

Kemahiran Proses Sains

Penerangan

Memerhatikan

Mengelaskan

Mengukur dan menggunakan
nombor

Membuat inferens

Meramalkan

Berkomunikasi

Menggunakan perhubungan ruang
dan masa

Mentafsirkan data
Mendefinisikan secara operasi

Mengawal pemboleh ubah

Membuat hipotesis

Mengeksperimen

Menggunakan deria penglihatan, pendengaran, sentuhan,
rasa atau bau untuk mengumpulkan maklumat tentang objek
dan fenomena.

Menggunakan  pemerhatian  untuk  mengasing  dan
mengumpulkan objek atau fenomena berdasarkan ciri yang
sama.

Membuat  pemerhatian  secara  kuantitatif ~ dengan
menggunaka nnombor atau alat berunit piawai atau alat yang
diseragamnkan sebagai unit rujukan.

Membuat kesimpulan awal yang munasabah, yang mungkin
benar atau tidak benar untuk menerangkan sesuatu peristiwa
atau pemerhatian.

Membuat jangkaan tentang sesuatu peristiwa berdasarkan
pemerhatian dan pengalaman yanglalu atau berdasarkan
data.

Menerima,:.--memilih, | menyusun.. dan- “mempersembahkan
maklumat atau idea dalam bentuk tulisan, lisan, jadual,graf,
rajah atau model.

Memerihalkan perubahan parameter seperti lokasi, arah,
bentuk, saiz, isipadu, berat dan jisim dengan masa.

Memberikan penerangan yang rasional tentang objek,
peristiwa atau pola daripada data yang dikumpulkan.

Memberikan tafsiran tentang sesuatu konsep dengan
menyatakan perkara yang dilakukan dan diperhatikan.

Mengenal pasti pemboleh ubah dimanipulasikan, pemboleh
ubah bergerak balas dan pemboleh ubah yang dimalarkan.

Membuat sesuatu pernyataan umum tentang hubungan antara
pemboleh ubah yang difikirkan benar bagi menerangkan
sesuatu perkara atau peristiwa. Pernyataan ini boleh diuji
untuk menentukankesahihannya.

Merancang dan menjalankan penyiasatan untuk menguji
sesuatu hipotesis, mengumpulkan data, mentafsirkan data
sehingg mendapat rumusan.




Jadual 1.2 adalah penerangan mengenai setiap kemahiran proses sains. Terdapat 12
kemahiran proses sains yang boleh diaplikasikan oleh guru dalam setiap uji kaji yang

dijalankan.

Kemahiran proses sains adalah merupakan kemahiran dalam aktiviti
pengajaran dan bukannya merupakan teori dan konsep yang harus difahami. Signifikan
kemahiran proses sains dan ilmu sains ialah gabung jalinan antara aktiviti pemikiran
konkrit ke pemikiran kompleks supaya memperoleh jawapan terhadap persoalan yang

dikemukakan (Huppert dan Lazarorcitz, 2002).

Berdasarkan dapatan kajian Valk dan Jong (2009), dengan hanya sekadar
menguasai ilmu kandungan mata pelajaran belum lagi melayakkan seseorang untuk
menjadi jguru-Sains.-Terdapat komponen yang lebih.penting, daitu-kemahiran proses
sains sebagai penghubungkait dalam memantapkan tahap kefahaman murid dalam
bidang Sains. Di samping itu, guru Sains juga harus kreatif dan mampu menghasilkan
aktiviti yang lebih mencabar semasa proses P&P. Aktiviti yang diaplikasikan bukan
untuk mengecewakan murid tetapi harus menjadi satu cabaran dan berunsur

penerokaan semasa proses P&P Sains dijalankan.

Kemabhiran proses sains selalunya melibatkan dua kaedah gabungan yang
terdiri daripada kemahiran penyiasatan dan kemahiran berfikir. Kemahiran proses
sains harus diajar mengikut hirarki yang bermula dengan kemahiran aras rendah

seperti kemahiran proses sains asas dan disusuli kemahiran aras tinggi seperti

